
Horudhac 

Al-Shabab waxaa asalki sameeyay shaqsiyaad diidanaa ama u suurtogali weyday in ay wax ka 

noqdaan nidaamki Al-Ittixaad ee goor dambe noqday Al-Ictisaam. . Cod la'aantooda ayaa ku 

kaliftay in ay ka goostaan oo ay aasaastaan urur sii wada Jihaadka isaga oonan shuruudo badan 

ku xirin cidda hoggaanka noqon karta. Sidaasi darteed shuruud wax barasho ma ahan arrin 

waajib ah si shaqsi uu darajo ugu helo AS dhexdeeda. Taasi bedelkeeda, daacdnimo, 

adeecidnimo, iyo awood shaqo qabasho ayaa ah waxyaabaha loo baahanyahay.  Taasi waxey 

keentay in Al-Shabab uu ahaado urur aanan laheyd dad badan oo hoggaan ah oo aanan 

waxbarashada heer sare ka gaarin, in kastoo aasaaseyaasha ay si guud u aqoon fiicnaayeen - iyo 

inta badan dad magaalooyinka ka soo jeeda - taasi oo ka beddelan hoggaamiyeyaasha hadda.  

Arrintan waxey aad uga muuqataa madaxda sare ee ururka . Hoggaamiyihii hore, Axmed 

Godane, wuxuu haystay shahaadada MBA, wuxuuna sidoo kale uu lahaa khibrad shaqooyinka 

gaarka ah iyo hay'adaha maxaliga ah inta uusan ururka aasaasin. Ninka isaga bedelay, Axmed 

Diriye, iyo inta badan hoggaamiyeyaasha hadda jira, malahan waxbarasho rasmi ah oo heer sare 

ah. Waxey arrintan aad uga duwan yihiin kooxaha kale ee Islaamiyiinta Soomaaliyeed kuwaasi 

oo xooga saaro kuna faano heerka waxbarasho ee madaxdooda. Tusaale ahaan, ku dhawaad 

dhammaan xubnaha guddiga fulinta ee Al-Ictisaam waxey heystaan shahaado jaamacadeed. 

Ururku ma qiimeeyo waxbarashada rasmiga ah, lakin wuxuu xoog saaraa keli midnimada 

afkaarta iyo daacadnimada. Tani waxaa caddeyn u ah qiimeeyn lagu sameeyay heerka 

waxbarashada ee 58 xubno sare ee ka soo goostay Al-Shabab inta u dhaxeysay 2015-18.  

 

Si loo xaqiijiyo in ururka uu yeesho hoggaamiyeyaal caqiidada uruka sii wada, ururka wuxuu 

sameystay nidaam waxbarasho ee hufan kaasi oo soo saara xubno cusub ee lagu tashan karo. 

Xafiiska Waxbarashada waxaa madax ka ah Sheikh Cali Dhere, oo ah afhayeenka ururka, taasi 

oo ku tusaysa ahmiyada uu Xafiiskan u leeyahay kooxda Al-Shabab. 

Al-Shabab waxey leedahay nidaam waxbarasho oo laba nooc ah. Faraca ahmiyada u leh waa kan 

Macaahida Islaamka, kaasi oo waajib ah oo danta laga leeyahay ay tahay in la helo xubno cusub 

ee ururka u dagaalama. Faraca kale waa kan dugsiyada caadiga ah, kaasi oo aanan waajib aheyn.  

Sidoo kale, ururka wuxuu leeyahay jaamacad duureed taasi oo soo saarta garsooreyaal iyo 

wadaado faafiya afkaarta ururka.
1
 

Macaahida Islaaamiga ah 

Dhammaadki 2016ki ayay Al-Shabab ka joojisay dhulalka ay xukunto dugsiyada qur'aan aysan 

maamulin.
2
 Taasi bedelkeeda, waxey sameysay macaahid Islaami ah oo ay si toos gacanta ugu 

hayso. Macaahida Islaamiga ah waxay ku salaysan yihiin xuduudda qabaailka waxaana 

lacagtooda bixiya xubnaha qabiilka, iyagoo si adag ay u hagayaan madaxda degmooyink iyo 

Xisbada Al-Shabab. 

Qabaailka waxaa laga rabaa in ay keenaan wiilal 8-15 jir ah oo ay Al-Shabab ku wareejiyaan 

wiilasha iyo lacagta ku baxeysa waxbarashadooda.  Tusaale ahaan, qabiil dega aaga Baidoa ayaa 

dhamaadki 2017ka la amray in ay dhisaan machad labaad, iyagoo laga rabay in ay keenaan 100 

canug iyo 50 kun dollar sanadki, si ilmaha 'diinta loo baro.
3
  Odayaasha qabaailka ayaa lagu 

qasbaa in ay qabiiladooda ka soo ururiyaan lacagaha iyo wiilaha laga rabo, iyagoo jufo-jufo u 

qeeybsada. Odayaasha diida iyo kuwa caga jiida waa la xiraa, sida ay sheegeen dadka soo 

goostay.  

 

Figure 1 Ilmo xaflad qalinjebin sanadka 2017ka. 

                                                             
1 Wareysi lala yeeshay agaasime waxbarasho ee heer gobol, February 2018. 
 
2 Wareysi lala yeeshay hoggaamiye heer degmo, August 2017. 
 
3 Wareysi lala yeeshay oday dhaqameed AS, April 2018. 

Ilmaha waxaa lagu tarbiyeeyaa macaahidan si ay u noqdaan dad adduunka ku eega indho Jihaadi 

ah. Taasi waxaa dheer in lagu koriyo fekirka ah in dawladda Soomaaliya ay tahay mid sharci 

darro ah iyo waajibnimada Jihaadka uu AS ku jiro. Waxbarashada Qur'aanka ah mid ka xawli  

badan dugsiyada caadiga ee Qur'aanka, si waqti loogu helo afkaarta Jihaadiga ah.  Ilmaha 

intooda badan waxey qalinjebiyaan labo sano kadib, iyagoo inta badan si toos ah loogu diro 

xerooyinka tababarka haddii ay qaangaaraan ama 15 jirsadaan. Mid kamid ah ilmaha Al-Shabab 

ay askariyeeysay oo ka soo goostay ayaa sheegay in ilmaha badankood la askariyeeyo iyada oo 

aanan lala socodsiin waalidintooda ama iyagoon macsalaameeyn.
4
 

Ilmaha qaarkood waa lagu qasbaa in ay aadaan xerooyinka tababarka; ilmahan waxey noqdaan 

kuwa ugu xagjirsan dhanka caqiidada oo ugu daacadnimo badan dhanka ururka.
5
 Sababta 

arrintan keentay waxey tahay ilmaha oo aanan waxbarasho aanan aheyn mida Al-Shabab. 

Maadaama aysan jirin aragti ka duwan sheekooyinka Al-Shabab, waxey noqonayaan 

dagaalyannada caqiideeysan ee ururka u dagaalama.  

Iyada oo caddeyn ay u tahay askar la'aanta Al-Shabab haysata, ururku wuxuu dagaal u 

isticmaalay ilmo aanan weli ka qalinjebin dugsiyadiisa.  Ramadaanki 2017 ayuu ururku dagaal 

geeyay ilmo yar ee aanan weli ka qalinjebin macaahida; ilmaha ma aysan ogeyn in dagaal loo 

wado.   

Waalidiinta qaar ee isku dayaya in ay ilmahooda ka badbaadiyaan askariyeeynta AS ayaa ku 

kacay tilaabooyin adag. Dadweyne ku nool dhulalka AS ay xukumaan ayaa soo sheegaya in 

qabaailka qaar ay bilaabeen in ilmahooda ay ku bedeshaan ilmo kale iyagoo lacag ku iibsanaya 

ilmahaas. Tusaale ahaan, qabiil laga dalbaday 40 canug ayaa keenay 27 canug, iyagoo min kun 

dollar ku soo iibsaday 13 canug bedela inta dhiman. Tani waxey abuurtay wax u dhaw adoonsiga 

ilmaha, iyadoo Al-Shabab ay raali ka tahay.  

 

Figure 2 Wiil soo bandhigaya shahaadadiisa sanadka 2016ka. 

                                                             
4
 Wareysi lala yeeshay xubin hore ee Al-Shabab, June 2017. 

  
5 Wareysi lala yeeshay horojooge dagaal ee Al-Shabab, January 2018. 

Dugsiyada waxbarasho ee caadiga ah 

Iyadoo iska dhigaysa in ay wax wanaag ah qabatay bay AS sameeysay iskuulo caadi ah oo 

khiyaar lagu barto, kuwaasi oo ay bartaan arday ay qabaailkooda ay ilmaha laga rabay u direen 

macaahida AS uu ilmaha ka askareeyo.
6
  Ardayda dugsiyadan waxey ku labistaan dharka 

iskuulada kale ee dalka looga labisto, macalimiintane ilaa xad bay u qalmaan maadooyinka ay 

dhigaan; hase ahaatee, shakiga laga qabo AS darteed, waalidiinta kuma qanacsana in ay lacagaha 

dugsiyadan ay iska bixiyaan ama ilmahooda u diraan. Arrintan ayaa keentay in Xafiiska 

Waxbarashada ee degmooyinka qaar uu soo rogo lacago canshuuro ah oo iskuulda lagu kabo, 

taasi oo sii kordhisay culaabta canshuuraha AS ka qaado dadweeynaha uu xukumo.  

Iskuuladan waxey dhigaan manhaj waxbarasho oo uu soo dejiyay AS, noocooda u dambeeyay 

ayaa ah kuwoo soo baxay sanad dugsiyeedka 1438-1439 (2017-2018). Maadooyinka la dhigo 

ayaa ah Carabiga, Somaali, Tarbiyada Islaamka - oo saddex ah: Tawxiid, Fiq, iyo Axaadiith; 

sidoo kale, Taariikhda, Juqraafiga,iyo Xisaab. Gobollada intooda badan lagama sooma saaraan 

buugaag Saynis ah, in kastoo ugu yaraan hal gobol uu leeyahay xiisooyin Saynis.
7
 Luqada wax 

lagu barto waa af-Soomaali in kastoo buugaagta ay ku qoran yihiin af-Carabi.  

Macaahida Islaamiga ah ayaa mararka qaar ka xada arday iskuulada caadiga ah iyagoo u ballan 

qaadaya qax barasho degdeg ku dhamaata. Lix ilaa 12 bilood ayay ardayda qaarkood ku qalin 

jebiyaan oo ay ka shaqo bilaabaan Xafiiska Dacwada. Arrintan oo ka baxsan dhaqanka 

Islaamiyiinta maadaama looga baahanyahay qofka Daaciga ah in uu lahaado waxbarasho rasmi 

ah ayaa sidoo kale ka nixisay waalidiin badan oo ilmahooda kala cararay iskuulada caadiga ah ee 

Al-Shabab iyagoo u diray meelaha uu ururka joogin si ay wax uga bartaan. In kastoo ilmaha 

lagala cararay dhulalka AS ay u badan yihiin wiilal ayaa sidoo kale gabdho looga baqay in ay 

guursadaan xubnaha ururka loola cararay dhulaka kale ee Soomaalida degto. Tani ayaa ku 

qasabtay ururka in uu iskuulo qaarkood u xiro maadaama ay yaraadeen ardayda. 

Iyadoo ku dayaneeyso gacmaha dheer ee garabyada militariga Al-Shabab, Xafiiska 

Waxbarashada wuxuu isku dayayaa in uu ku qasbo manhajka AS dadweynaha aanan ku 

nooleeyn dhulka ay maamulaan iyagoo adeegsanaya xeelado argagixiso.   Qaar ka mid ah 

saraakiisha waxbarashada ayaa u sheegay macalimiinta bishi Ramadan ee 2017 in manhajka 

waxbarashada AS waajib looga dhigi doono meelaha aysan maamulin sida Kismaayo iyo 

Muqdisho.
8
 Kooxda ayaa bilowday in ay amaro ah in af-Carabiga wax lagu barto ku soo rogtay 

deegaamada ay dawladda maamusho. Maadaama ay kooxdu guud ahaan nasiib darro la 

kulmeyso, uma badna in ay awood ay u yeelan karto in amarkan ay ka hirgeliso meelo badan.  

                                                             
6 Wareysi lala yeeshay agaasime waxbarasho ee heer gobol, February 2018. 
 
7
 Wareysi lala yeeshay agaasime waxbarasho ee heer degmo, December 2017. 

 
8 Ibid. 



 

5 
 

Gunaanad 

Maadaama ay hadda caqabado waaweeyn la tacaaleeyso, Al-Shabab waxaa diirada u saaran in ay 

horumariso aaladaheeda dagaalka, aadna uguma mashquulsana in ay dhidibada u xaarto maamul 

hufan ee mustaqbalka deegaano ku maamusho. Si kastaba ha ahaatee, waxey awood u yeelatay in 

ay hirgeliso nidaam idaari ee dhexdiisa isla xisaabtama in kastoo inta badan maamuleyaasha AS 

aysan heysan waxbarasho rasmi ah. Iyadoo adeegsaneysa cabsigelin iyo xoog, waxey awood u 

yeelatay in ay siyaasadaheeda hirgeliso, iyadoo aysan ka liidanin dhanka kartida  

Nidaamka waxbarasho ee AS wuxuu xagjir ka dhigi doonaa dadka ku nool dhulka ay maamusho 

maadaama dadkan ay liqaan fariimaha uu uruka faafinayo. Qaar kamid ah xagjirnimadan waxaa 

laga dheehan karayaa, sida uu soo wariyay nin AS ka soo goostay, in qaar kamid ah dadweynaha 

ku nool Jamaame ay ayidsan yihiin qaabka uu AS kaga hawlgalo Muqdisho iyo dadka uu halkaas 

ku laayo. Hase ahaatee, uma badna in inta badan dadweynaha ay AS leexin karaan; sida muuqata 

ururka wuxuu diirada saarayaa ilmaha, sida muuqatane aad ayay ugu guuleeysteen in ilmaha ku 

nool meelaha ay xukumaan ay noqdaan kuwoo neceeb qaba.   

 


